
Fundargerð stjórnar GLÍ 
Stjórn kosin 28. september 2025 

8. stjórnarfundur - haldinn 2. desember í  Hveragerði kl. 13:30  
Mættir; Rögnvaldur, Kjartan, Sigmundur, Lambi og Sigurjón. 

Fyrirliggjandi dagskrá: 
1. Fundargerð síðasta fundar 
2. Fjármál 
3. Næstu skref vegna kröfu fyrrv. framkvæmdastjóra 
4. Fræðslu- og útbreiðslunefnd 
5. Mótanefnd 
6. Utanríkismálanefnd 
7. Önnur mál 

1. Fundargerð fundar 7 rædd og nokkrar athugasemdir gerðar. Verður tekin fyrir á næsta fundi 
ásamt fundargerð 8da fundar.   
Ákveðið að stjórnarmenn samþykki fundargerðir á eintak sem geymt verður á skrifstofu GLÍ.  

2. Fjármál 
Á reikningum Glímusambandsins eru nú 6,4 milljónir. Búið er að senda út reikninga til þeirra 
sem tóku þátt í utanlandsferðum 2024. Búið var að gera reikninga fyrir einhverju í lok apríl 
2025 fyrir ferðum 2025 en reikningarnir þá ekki settir í innheimtu. Fyrirspurnir hafa borist frá 
nokkrum aðilum og einn þátttakandi hefur mótmælt á þeirri forsendu að búið hafi verið að 
semja um að kostnaður af þátttöku í mótum í fangbrögðum erlendis, kæmi á móti vinnu við 
þjálfun og vegna útlagðs kostnaðar vegna starfa fyrir sambandið. Sigmundur skoðar það.  
Fylgiskjöl vegna 2025 eru loks komin í hendur gjaldkera eftir nokkuð ferðalag. Verið er að 
færa bókhald 2025 og fyrstu mánuðirnir komnir inn. 
Kostnaður þátttakenda í  mótum 2025 hefur ekki verið gerður upp svo vitað sé. Líklega er um 
3 ferðir á vegum GLÍ er að ræða, EM2025, Opna bretónska mótið og Grasmere í ágúst. Ekki 
hefur fundist listi yfir þá sem fóru á Grasmere í gögnum frá fyrri stjórn. Gjaldkeri tekur 
saman kostnað og farið verður yfir samantekt þegar hún liggur fyrir.  
Samþykkt er að gjaldkeri mæli sér mót við fyrrverandi formann, Guðmund Stefán, og yfirfari 
fjármálin með honum og önnur mál.  

3. Næstu skref vegna launakröfu fyrrverandi framkvæmdastjóra 
Viðræður eru í gangi. Gjaldkeri um skoða greiðslur í bókhaldinu, en skv. kröfum sem 
sambandinu hafa borist, voru síðustu launagreiðslur í september 2024.  
Stjórnin hefur undir höndum drög að ráðningasamningum.  
Samþykkt að gjaldkeri taki saman greiðslur til fyrrverandi framkvæmdastjóra á árinu 2025, 
hvort einhverjar launagreiðslur hafi verið inntar af hendi og launatengdum gjöldum skilað. 

4. Fræðslu- og útbreiðslunefnd.  
Endurnýjun í glímunni er mikið áhyggjuefni. Krakkar í elstu bekkjum grunnskóla, þar sem 
ekki er æfð glíma í héraði, veit ekki hvað glíma er. Á líklega við í flestum skólum á 
höfuðborgarsvæðinu.   
Búið er að útbúa eyðublað sem leiðbeinendur á glímukynningum þurfa að fylla út og fá 
kvittað á, til að fá greiðslu frá GLÍ. Eyðublaðið hefur aðeins verið sent til KR, en GLÍ er ekki 

kunnugt um að aðrir hafi komið að glímukynningum í skólum, utan ferð stjórnarmanna 
norður í Þingeyjasýslu, en ekki var greitt fyrir þær kynningar.  

5.  Mótanefnd 
Komin er dagsett mótaskrá. Eftir er að staðfesta nákvæma staðsetningu í einhverjum 
tilfellum. Mótaskrá verður sett á heimasíðu GLÍ og á Facebook.   
Mót vetrarins á vegum GLÍ, verða þessi: 
 

 Glímumót Glímusambandsins til vors 2026  
Dagsetning Staður Mót 
31. janúar  Reyðarfjörður Bikarglíma 
28. febrúar  Suðurland (HSK ákveður staðsetn.) Grunnskólamót 
21. mars  Reykjavík (staðsetning ákveðin síðar) Íslandsmót 
11. apríl  Íþróttamiðstöðin Búðardal Íslandsglíman 

Fjórðungsglíma Suðurlands mun fara fram á Hvolsvelli, fimmtudaginn 4. desember.  

6. Utanríkisnefnd  
Nokkuð er um fyrirspurnir frá erlendum aðilum sem óska eftir að heimsækja Ísland og taka 
þátt í mótum. Alltaf er óskað eftir fyrirgreiðslu, allt frá því að fá greitt fyrir þátttöku í mótum 
og til að séð sé um allt uppihald og hluta af ferðakostnaði. Þessu er reynt að svara á 
kurteislegan hátt um að Glímusambandið sér rekið algerlega af sjálfboðaliðum og sama eigi 
að mestu um þau félög og deildir þar sem glíma er iðkuð. Það nægir yfirleitt til að ekki er 
meira spurt frá viðkomandi. 
Borist hefur fyrirspurn frá Keltneska fangbragðasambandinu um þátttöku frá 
Glímusambandsins í móti sem verður í febrúar. Utanríkisnefnd leggur til að ekki verði sendir 
keppendur á mótið, bæði vegna fjárskorts til ferðalaga og æfingabúða sem halda þyrfti fyrir 
mót. Tillaga nefndarinnar er samþykkt og henni falið að svara Keltneska sambandinu. 
Fyrrverandi formaður sendi tölvupóst og spurði um þátttöku GLÍ í aðalfundi Keltneska 
sambandsins. GLÍ hefur ekki borist boð á aðalfund, en líklega verður hann haldinn samhliða 
mótinu í febrúar. Ekki er gert ráð fyrir að neinn fari fyrir hönd GLÍ á fundinn. 

7. Önnur mál 

a. Glímumenn ársins. Samþykkt að tilnefna Hákon og Kristínu Emblu Guðjónsdóttur sem 
glímumenn ársins 2025.  
Rædd voru hver væru efnilegust og er ljóst hver er efnilegasti glímumaðurinn. Staðan er 
mun jafnari hjá stúlkunum samkvæmt tilfinningu stjórnarmanna, en þar sem úrslit úr 
nokkrum mótum ársins eru ekki í höndum núverandi stjórnar, verður beðið með að taka 
ákvörðun um efnilegustu glímustúlkuna.  

b. Sögur hafa verið í gangi um hvar Grettisbeltið er. Það er hjá handhafa beltisins, en 
einhver misbrestur hefur verið á að óskað hafi verið eftir að beltinu sé skilað til 
varðveislu, mánuði eftir Íslandsglímu, eins og vaninn var. Ætlunin var að gera eftirmynd 
af beltinu sem ríkjandi glímukóngur átti að hafa til varðveislu eftir að raunverulega 
beltinu væri skilað. Óljóst er hvort eftirmynd hefur verið gerð. Rædd var varðveisla 
beltisins á Geysi, hvaða samningar eru í gildi og tryggingar. Þetta er óljóst og þarf að 
skýra.  

c. Ritari stjórnar fer í langt ferðalag þann 13. febrúar n.k. og kemur ekki til baka fyrr en um 
miðjan apríl. Vegna tímamismunar er nokkuð ljóst að hann getur ekki tekið þátt í 
störfum Glímuþings, sem stefnt er að, að verði í mars. 

d. Stjórn glímudeildar KR hefur óskað eftir fundi með stjórn. Þeim var boðið á þennan 
fund stjórnar, en komust ekki. Búið er að senda KR ósk um að uppástunga um 
fundartíma komi frá þeim.  

e. Glímufélag Reykjavíkur hefur óskað eftir samtali. Ritara falið að boða þá til samtals við 
2-3 stjórnarmenn.  

 
Fundi slitið kl. 15:45.  
Næsti fundur verður haldinn á skrifstofu GLÍ, fimmtudaginn 11. desember kl. 13:00. 
 
Fundargerð skráð af Sigurjóni Leifssyni 

 

 

Staðfesting stjórnarmanna: 

     

     

 


